
GOUVÈNÈ CUOMO ANONSE DEC AP KENBE RESPONSAB NORTHROP 

GRUMMAN AK U.S. MARINE POU KONTAMINASYON DLO ANBATÈ NAN LONG 
ISLAND 

 
Eta pibliye rezilta rapò ak opsyon pou korije ki dekri nan posib aksyon pou 

adrese kontaminasyon Plume nan 

 
Jodia, Gouvènè Andrew Cuomo te anonse ke Depatman Konsèvasyon Anviwonman 
Eta New York pral chèche konpansasyon finansye pou domaj ki te fèt nan resous dlo 
anbatè a ki gen rapò avèk kontaminasyon sit Northrop Grumman Superfund Eta nan 
Bethpage. DEC te pibliye yon avi lèt entansyon bay Northrop Grumman ak U.S. Marine, 
nome yo kòm “pati ki potansyèlman responsab”. Lèt la fòmalize plan eta pou pèfòme 
yon Evalyasyon sou Domaj resous natirèl yo pou evalye kantite domaj ki fèt nan resous 
dlo anbatè a epi jwenn finansman nan men antite sa yo pou sipòte pwojè restorasyon 
eko-sistèm enpòtan. 
 
“Pwoteje sante ak sekirite rezidan nou yo se premye priyorite administrasyon nou an”, 
Gouvènè Cuomo te deklare. “Lè nou kontinye kenbe Northrop Grumman ansanm 
avèk Marine nan responsab pou aksyon yo, nap asire ke pati responsab yo netwaye 
kontaminasyon dlo anbatè a, pandan lap garanti konpansasyon pou revitalize eko-
sistèm lokal yo nan Long Island.” 
 
Komisyonè DEC Basil Seggos te deklare, “Lè resous natirèl Eta New York andomaje, 
yo dwe konpanse piblik la e yo dwe remete fon sa yo nan kominote ki afekte yo. Grasa 
lidèchip kontinyèl Gouvènè Cuomo, aksyon jodia se dènye etap pou kenbe Northrop 
Grumman ansanm avèk Marine lan responsab pou kontaminasyon dlo anbatè a ke yo 
te koze.” 
 
Lè evalyasyon NRD a fini, DEC pral ankouraje Northrop Grumman ak U.S. Marine pou 
regle responsabilite NRD yo epi bay finansman pou pwojè yo pou restore dlo anbatè 
nan Long Island. Si pati yo pa kolabore, DEC pral pouswiv tout aksyon legal koreksyon 
ki disponib. Sou Gouvènè Cuomo, DEC te rekipere plizyè dizèn milyon dola nan 
reklamasyon NRD, sa ki gen ladan règleman pou adrese kontaminasyon dlo anbatè a 
nan Konte Livingston ak pou restore espò lapèch nan Lake Ontario. 
 
Pouswit eta nan yon règleman NRD ajoute remedyasyon ankou sou sit la ki te fèt pa 
Northrop Grumman ak U.S. Marine sou òdonans konsantman avèk Eta New York. DEC 
ap sipèvize epi akselere travay koreksyon an atravè pwogram Sipè-fon Eta. 

http://www.dec.ny.gov/chemical/8431.html


 
Kontaminasyon dlo anbatè, ki etann nan pati sid apati sit ansyen faktori a e li kouvri 
apeprè yon kilomèt, li trete aktyèlman pa plizyè sistèm tretman tèt pwi. Long Island se 
sèl sous akwifè ki bay dlo potab pou plizyè milyon moun; nou dwe pwoteje l kont 
kontaminasyon epi jere l efikasman pou redwi enfiltrasyon dlo sale ansanm avèk lòt 
menas ki gen rapò avèk jeyoloji inik li. 
 
Senatè Kemp Hannon te deklare, “Mwen kontan paske apre mwen fin lite anpil pou 
pase lwa epi garanti lajan pou fè l rive, Depatman an te obsève an pwofondè sit 
Grumman ak opsyon pou kontwole epi korije polisyon an. Mwen ankouraje tout moun 
pou revize rapò sa ke nou tap tann depi lontan epi pran avantaj sou kòmantè piblik la. 
Netwaye kontaminasyon dlo anbatè a esansyèl e li te dwe fèt depi lontan kòm lap 
pouswiv agresivman konpansasyon finansye pou domaj yo nan dlo nou an.” 
 
Manm Asanble Joseph Saladino te deklare, “Opsyon ki pi ansekirite pou pwoteje dlo 
potab Long Island se pou byen kontwole Plume Grumman-Navy lan ak pou korije l nan 
entegralite l san pèdi tan. Mwen fyè paske m te patwone, ansanm avèk Senatè Kemp 
Hannon lwa ki pèmèt pwogrè nou wè jodia. Gouvènè nou an ansanm avèk Eta New 
York rekonèt domaj ki te fèt nan akwifè nou an, e nou dwe travay pou kontwole 
kontaminan sa yo. Mwen sipòte antyèman efò DEC pou fòse Grumman ak U.S. Marine 
pou peye pou restorasyon sa a ak pwoteje dlo potab presye nou an san plis reta epi san 
kontribyab yo pa peye anyen.” 
 
Rapò sou opsyon pou Korije 
Anplis pou inisye kesyon domaj reosus natirèl la, DEC te pibliye tou premye rezilta yo 
sou Rapò opsyon remedasyon Etablisman Grumman Aerospace-Bethpage, ki te 
konplete pa twò lontan de sa pa independent engineering consultant HDR, Inc. Rapò a 
evalye ekspansyon idwolik konplè kontaminasyon dlo anbatè a ki te soti nan ansyen 
etablisman Northrop Grumman ak U.S.Marine faktori. Rapò HDR a, ke lejislasyon an te 
egzije, te patwone pa Senatè lKemp Hannon ak manm asanble Joseph Saladino, te 
adopte nan 2014 e li te peye avèk $150,000 an finansman ke Sena Eta te bay, prezante 
twa gwo opsyon pou kontwòl Grumman plume. Rapò a gen ladan estimasyon depans, 
etandi, ak kalandriye pou chak pwojè. Rapò a disponib isit la. 
 
DEC pral inisye yon revizyon piblik ak pwosesis kòmantè pou mande patisipasyon piblik 
sou rapò a. Avi fòmèl la sou pwosesis piblik la pral fèt nan Bilten Nouvèl Anviwonman 
semèn pwochen, e li pral mete aksan sou rapò konplè a epi soumèt kòmantè piblik yo. 
DEC pral konsidere tout kòmantè piblik ke yo te resevwa epi evalye tout opsyon yo 
annakò avèk lwa sou superfund Federal ak Eta. 
 
DEC pral kontinye asire ke Northrop Grumman ak U.S. Marine korije rapidman sit la e li 
pral itilize tout otorite legal ki egziste pou rekipere fon piblik ki te depanse. Aksyon yo ki 
te anonse jodia chita sou resan pwogrè eta pou asire ke pati responsab sa yo akselere 
plan travay ki asosye avèk envestigasyon ansanm avèk netwayaj zòn nan. Nan mwa 
Mas, DEC te garanti angajamn nan men Northrop Grumman pou kòmanse restorasyon 
eksplwatasyon Inite 3 kontaminasyon dlo anbatè zòn Bethpage anvan fen ane 2016. 

http://www.dec.ny.gov/chemical/8431.html
http://www.dec.ny.gov/chemical/8431.html


Konpayi an pa twò lontan de sa te kòmanse enstale pwi ratrapaj nan lokasyon sa. Eta 
pral kontinye siveye aktivman aktivite ratrapaj Northrop Grumman epi rann yo 
responsab pou netwayaj kontaminasyon plume dlo anbatè a nan yon tan rapid. 

